
Stranke se moraju osvrnuti na
najvažnije probleme građana

Visoki  predstavnik  i  specijalni  predstavnik  Europske  unije
Valentin Inzko, imao je danas u Sarajevu odvojene sastanke sa
članom  Predsjedništva  BiH  Nebojšom  Radmanović  iz  Saveza
nezavisnih socijaldemokrata i Mladenom Ivanićem, predsjednikom
Partije demokratskog progresa.

Na oba sastanka, visoki predstavnik/specijalni predstavnik EU
naglasio je da se, u samo dvije sedmice preostale do izbora,
mora detaljno razgovarati o najvažnijim izazovima sa kojima se
suočavaju građani BiH.
 
Mediji, stranke i kandidati moraju se osvrnuti na pitanja
rastućeg  siromaštva  i  nezaposlenost,  ozbiljne  nedostatke  u
sistemu  obrazovanja,  širenje  kriminala  i  korupcije  kao  i
prepreke  koje  su  postavljene  na  putu  ka  europskim
integracijama.

